
1 | Openheitslova
Introduksjon
Lova skal fremja verksemder si respekt for grunnleggjande 
menneskerettar og anstendige arbeidsforhold i samband 
med produksjon av varer og levering av tenester, og sikra 
allmenta tilgang til informasjon om korleis verksemder 
handterer negative konsekvensar for grunnleggjande men-
neskerettar og anstendige arbeidsforhold.

Definisjonar
Grunnleggjande menneskerettar: dei internasjonalt aner-
kjende menneskerettane som følgje av mellom anna FN 
sin konvensjon om økonomiske, sosiale og kulturelle rettar 
frå 1966, FN sin konvensjon om sivile og politiske rettar frå 
1966 og ILO-kjernekonvensjonar om grunnleggjande rettar 
og prinsipp i arbeidslivet. 

Anstendige arbeidsforhold: arbeid som varetek grunn-
leggjande menneskerettar og helse, miljø og tryggleik på 
arbeidsplassen, og som gir ei lønn å leva av. 

Leverandørkjede: alle i kjeda av leverandørar og underleverandørar som leverer eller produ-
serer varer, tenester eller andre innsatsfaktorar som inngår i ei verksemd si levering av tenes-
ter eller produksjon av varer frå råvarestadiet til ferdig produkt. 

Forretningspartnar: alle som leverer varer eller tenester direkte til verksemda, men som ikkje 
er ein del av leverandørkjeda. 

Varsemdvurderingar
Verksemdene skal utføra varsemdvurderingar i tråd med 
OECD sine retningslinjer for fleirnasjonale selskap. Varsemd­
vurderingane skal utførast regelmessig og stå i forhold til 
storleiken på verksemda, arten for verksemda, konteksten 
verksemda finn stad innanfor, og alvorsgrada av og sjansane for 
negative konsekvensar for grunnleggjande menneskerettar og 
anstendige arbeidsforhold. Verksemdene skal offentleggjera ei 
forklaring for varsemdvurderingane.

Forklaringa skal gjerast lett tilgjengeleg på nettsidene for verk-
semda, eller vera lett tilgjengeleg. Verksemdene skal i årsmel-
dinga opplysa om kvar forklaringa er tilgjengeleg. 

Forklaringa skal oppdaterast og offentleggjerast innan 30. juni 
kvart år og elles ved vesentlege endringar i risikovurderingane 
for verksemda. Den skal underskrivast i tråd med reglane i rek-
neskapslova § 3-5.

2 | Metodikk
Metodikken som blir nytta for å svara på krava i open-
heitslova følgjer OECD sine retningslinjer for aktsemds
vurderingar for fleirnasjonale selskap i henhold til § 4 i 
openheitslova. Metodikken byggjer på ein fire-stegs modell 
som inneheld følgjande komponentar og aktivitetar:

1: Forankra ansvarligheit

	 - Forankring i styret og leiargruppa 
- Forankring i rutiner og prosedyrar for selskapet

2: Gjennomføra aktsemdsvurdering

	 - Analysera selskapet sine leverandørar og verdikjeda 
iht. OECD sine retningslinjer

	 - Aktsemdsvurdering med utvalte representantar frå 
selskapet for identifisering av forbetringsområde

3: Prioritera og forebygga

	 - Prioritera forbetringsområde og utvalde leveran-
dørar for oppfølging

	 - Identifisera tiltak for å førebyggja, redusera eller 
unngå negative påverknader

4: Utarbeida nøkkelindikatorar og rapport

	 - Etablera nøkkelindikatorar (KPI) for måling av tiltak 
og utvikling over tid

	 - Ferdigstilla rapport om openheitslova for selskapet

*Social indicators: 1. The ITUC Global Rights Index 2. Working poverty rate 
3. Proportion of population covered by social protection floors/systems 4. Pro-
portion of women in senior and middle management positions 5. Proportion 
of informal employment in total employment by sex and sector (%) 6. Propor-
tion of youth (aged 15-24 years) not in education, employment or training 7. 
Proportion of children engaged in economic activity 8. Non-fatal occupational 
injuries per 100 000 workers 9. Level of national compliance with labor rights 
based on ILO textual sources and national legislation.
Governance indicators: 1. The corruption Perceptions Index. Environmental 
indicators: Total GHG intensity 

Datagrunnlaget som blir brukt er leverandørregister til sel-
skapet, leverandørtransaksjonar samt globale risikoindikato-
rar* for brot på menneskerettar, brot på anstendig arbeids-
forhold, brot på økonomiske- og skattemessig lovgivning 
samt modnad av nasjonal miljøpolicy. Analysen ser vidare 
på aktuelle retningslinjer, rutinar og prosedyrar selskapet 
har på plass for å kunna kartleggja, utføra, måla, evaluera og 
følgja opp potensielle negative påverknader for selskapet, 
leverandørar og forretningssamarbeid.



3 | Om Fylkesnes fisk AS
Fylkesnes Fisk er eit familieselskap som har tre konsesjonar for oppdrett av laks. Det starta i 
det små heilt tilbake i 1964. Etter nokre år blei drifta lagt ned, men i 1985 starta ein opp att. I 
dag driv selskapet dei tre konsesjonane fordelt på fem lokalitetar i Bømlo, Fitjar og Kvinnhe-
rad kommune. 

Fylkesnes Fisk legg vekt på kvalitet i alle ledd av produksjonen. Målet er å produsera kvali-
tetslaks av beste sort. For å oppnå dette er det viktig med god fiskevelferd. Fylkesnes Fisk 
har gjennom åra teke del i mange forskningsprosjekt for å utvikla norsk lakseoppdrett vidare. 
Utfordringa er å driva lakseoppdrett så berekraftig som mogleg. 

Alle våre lokalitetar er sertifisert etter den strenge Global G.A.P.-standarden. Dette er ein 
standard som har ei heilskapleg tilnærming til mattryggleik, fiskehelse- og velferd, miljø-
messig berekraft og biologisk mangfald, produksjonsprosessar, openheit og rettigheitar for 
tilsette. Me har eige mobilt slakteri som kan berga svak fisk som ikkje toler transport med 
brønnbåt. Dette oppfyller også krava i Global G.A.P. 

Vår visjon er at Fylkesnes Fisk skal vera leverandør av kvalitetsfisk frå Vestlandet.

Verdiane våre stoltheit, entusiasme og framtidsretta, er grunnlaget for korleis me tek om-
syn til kvarandre og omverda. Verdiane beskriv personlegdommen vår, men viser ikkje heile 
biletet. Det me trur på og ønskjer å stå for, er minst like viktige ingrediensar for å realisera 
visjonen vår. Me har tre viktige prinsipp som står oss nær: fisk, folk og klode. Desse prinsippa 
er utgangspunktet for retningslinjene våre for ansvarleg forretningsåtferd i Fylkesnes Fisk. 

3 | Salmon group
Fylkesnes Fisk er aksjonær i Salmon Group, eit nettverk for små og mellomstore oppdretta-
rar i Noreg som er eigd av 38 lokale produsentar av laks og aure langs Norgeskysten. 

Salmon Group forhandlar avtalar på vegne av selskapa for å sikra best mogleg drifts- og 
rammevilkår i tillegg til å tilretteleggja for fagleg oppdatering og kompetansedeling mellom 
selskapa. Salmon Group er ikkje direkte berørt av openheitslova, men gjennomfører aktsemd

vurderingar på vegne av og saman med aksjonærane for dei leverandørane som er felles.

Salmon Group forhandlar, mellom anna, avtalar med fôr-leverandørar og vaksiner på vegne av 
selskapa. Det er tilsett eigen ressurs som har avsvaret for å følgja opp openheitslova i Salmon 
Group og saman med aksjonærane. Fylkesnes Fisk har innsyn i Salmon Group sitt arbeid med 
openheitslova, og har moglegheit til å komma med innspel til arbeidet.

Det er gjennomført risikoanalysar basert på land, samt påstarta eit arbeid med innhenting 
av dokumentasjon frå felles leverandørar og opphavsland til komponentane i fôrresepten. 
Samtlege leverandørar har svart ut første kartlegging.

Fylkesnes Fisk følgjer opp felles leverandørar saman med andre aksjonærar og Salmon Group. 
Selskapet skal vera involvert og engasjert i arbeidet som blir gjennomført felles. 

Det skal som eit ledd i arbeidet med openheitslova etablerast ein felles klagemekanisme kor 
alle interessentar kan senda inn klager, selskapa i Salmon Group samarbeider om å handtera 
klagene.

3 | Verdikjede og forretningsaktivitet
Fylkesnes Fisk AS er eigd av av 
Fylkesnes Holding AS med 100 %.

Konsernet elles er strukturert som 
figuren til høgre.

Selskapet sin hovedaktivitet er å driva 
lakseoppdrett. Laks vert selt til ekspor-
tørar i Norge og vidare ut på verds
marknaden. Me har hovudkontor på 
Bømlo i Vestland fylke.

Fylkesnes fisk sine forretnings­
aktivitetar består av arbeid som natur-
leg høyrer med til oppdrett, til dømes 
innkjøp av fôr, smolt, nødvendig utstyr og 
samlokalisering med andre oppdrettarar. 

Fylkesnes Holding AS er ikkje omfatta av lova aleine, men blir som følgje av samanslåings
regelen med Fylkesnes Fisk omfatta av lovkravet. Fylkesnes Holding AS har en holdingfunk-
sjon, og sel ikkje varer og tenester, denne rapporten er difor gjeldande for begge selskap. 

3 | Rutinar og retningslinjer
I Fylkesnes Fisk AS er det formaliserte rutinar og retningslinjer som adresserer element i 
openheitslova. Her blir det vist primært til styrevedtak om etterleving av openheitslova og 
OECD sine retningslinjer for grunnleggjande menneskerettar og anstendige arbeidsforhold, 
samt prosedyrar og retningslinjer i verksemdsstyringa til selskapet, blant andre kvalitetshand-
bok, personalhandbok, retningslinjer for ansvarskjensle og rutine for varsling av kritikkverdige 
forhold.

Som ein del av Global G.A.P.-sertifiseringa blir det stilt krav til at underleverandørar vert årleg 
revidert. Fylkesnes Fisk kontrollerer at leverandøren er underlagt eit kvalitetsstyringssystem, 
og at dei har naudsynte godkjenningar og løyve for å utføra tenester og/eller selja produkt. 
Dette er eit absolutt krav for alle leverandørar som leverer varer og tenester innanfor selska-
pet sitt driftsområde. 

Selskapet verifiserer dette ved å innhenta 
Global G.A.P-statement eller liknande frå under
leverandørar, og har system for lagring og opp-
følging av disse.

GRASP (Risk Assessment on Social Practice), som 
er ein del av Global G.A.P stiller blant anna krav til 
etterleving av vesentlege ILO-konvensjonar for 
arbeidtakarar sine rettar (ILO konvensjonar 111 
om diskriminering, 138 og 182 om minstelønn 
og barnearbeid, 29 og 105 om tvangsarbeid, 87 
om friheit til å organisera seg, 98 om rett til å or-
ganisera seg og rett til kollektive forhandlingar, 
99 om minstelønn). 

Fylkesnes Fisk er både Global G.A.P- og 
GRASP-sertifisert. 

Vidare har Fylkesnes fisk avviksrutine for å avdekkja og behandla avvik internt i selskapet, 
hos underleverandørar og kundar. Alvorlege avvik (reklamasjonar, ulykker, nesten-ulykker, 
sjukdomsutbrot, rømning og forureining) blir alltid behandla av dagleg leiar. Som ein del av 
selskapet sine internkontroll vert alle avvik gjennomgått ein gong årleg saman med nøkkel-
personar og tilsette i verksemda. Selskapet si kvalitetshandbok inneheld kapittel om diskrimi-
nering i tilsetjingsprosessar, rutine for unge medarbeidarar i tillegg til andre drifts-, kvalitets-, 
og avviksrutinar. 

Som eit ledd i arbeidet med openheitslova har Fylkesnes Fisk oppdatert gjeldande rutinar 
og retningslinjar slik at dei er betre stilt til å handtera grunnleggjande menneskerettar og 
anstendige arbeidsforhold. Dette er mellom anna etablering av rutinar for leverandør
kvalifisering i forkant av nye samarbeid, samt intern opplæring i openheitslova.

4 | Aktsemdvurdering
Fylkesnes Fisk AS har utført aktsemdvurdering etter openheitslova § 4 og gjer greie for 
aktsemdvurderinga etter § 5. 

Fylkesnes Fisk AS har utført analyse av leverandørar i 2023 mot globale risikoindikatorar innen 
menneskerettar, arbeidsforhold, klima og miljø, samt korrupsjon. 

For leverandøranalysa har me nytta Azets Sustainability som system, med risikoindikatorar for 
land summert og fordelt på tre kategoriar: Miljø, sosialt og styring (ESG: Environment, Social 
og Governance). Systemet indikerer risiko på ein skala fra 1-5, der 1 indikerer låg risiko, 2-3 
indikerer middels risiko og 3-5 indikerer høg risiko innan den gitte kategorien.

Av summert 275 leverandørar er det ingen leverandørar som kjem frå høgrisiko land innan 
nokon av kategoriane. Alle leverandør scorar låg risiko på sosiale indikatorar og fire leveran-
dørar scorar middels på indikatorar knytt til styring (governance). Leverandørane med middels 
risiko tilhøyrer landa Irland og Tyskland.

Selskapet har vektlagt indikatorane knytt til sosiale forhold og styring (governance) for 
aktsemdvurderinga i 2023. Følgjande vurderingar er gjort for vidare aktsemdvurdering: 

- Dei mest vesentlege leverandørane som står for 80% av samla innkjøp er prioritert.

- Leverandørar med transaksjonsvolum over kr. 500.000 er vurdert som vesentlege.

- Det er tatt vurdering av alle utenlandske leverandørar. Her er det lågt transaksjons
beløp og selskapet si påverkningskraft er liten (samtlege er leverandørar av software).

- Leverandørar som er felles gjennom Salmon Group blir følgt opp i samarbeid med dei 
andre aksjonærane i Salmon Group. 

- Det er ei mengd mindre vesentlege leverandørar, samt eingangsleverandørar, som 
ikkje er formålstenleg å analysera for rapporteringsåret 2023. 

Oppsummert er totalt 37 leverandørar prioritert vidare til aktsemdsvurdering for 2023. 

Risikovurdering

Som eit ledd i arbeidet med openheitslova har Fylkesnes fisk gjennomført ei risikovudering av 
samtlege prioriterte leverandørar. 

Ingen leverandørar er vurdert til forhøga risiko i første ledd. 

I øvrig verdikjede er 16 leverandørar vurdert til middels risiko for brudd på menneskerettar og 
anstendige arbeidsforhold (leverandørane sine leverandørar). Vurderingane er foretatt basert 
på bransjespesifikk risiko, under dette risiko tilknytta råvarer og opphavsland (til dømes kom-
ponentar i fiskefôr og/eller utvinning av stål). Fylkesnes Fisk set ikkje inn aksjonar direkte mot 
dei leverandørane som nyttar eller leverer fiskefôr, men nyttar sterkare påverknadskraft som 
følgje av å vera ein aktiv part i Salmon Group sitt arbeid med openheitslova. 

Fylkesnes Fisk er ikkje kjent med faktiske negative konsekvensar i vår verdikjede.

4 | Nøkkelindikatorar
Selskapet vil i 2024 halda fram med utvikling av rutinar og retningslinjer for leverandør­
kvalifisering for dei leverandørane som blir engasjert direkte av selskapet. 

Det er vedtekte at alle nye leverandørar som blir engasjert direkte og som det blir inngått 
avtale om leveranse av varer og tenester skal signera leverandørerklæring før kontrakts
inngåing. 

Tilsvarande skal alle nye leverandørar som blir engasjert direkte og som er forventa å ha ein 
vesentleg strategisk betydning (kontraktsverdi over NOK 500 000) gjennomgå leverandør­
kvalifisering i forkant av etablering av samarbeid.

Lokalitetsoversikt

Hiskholmen og 
Lelandsholmen

Hiskholmen Lelandsholmen Fylkesnes

Soløy Ospøy Nebbo

Soløy

Ospøy
Bømlo Stord

Fitjar Tysnes

Sveio

Kvinnherad
Fylkesnes (base)

Nebbo

Kontaktinformasjon
For meir informasjon om openheitslova i Fylkesnes Fisk AS kan du ta kontakt med:

Kontaktperson:	 Marius Økland, administrasjonsleiar 
E-post:		  marius@fylkesnesfisk.no

Rapporten er godkjent av selskapet sitt styre: 

_____________________	 _____________________	 _____________________ 
Erik Fylkesnes	 Rune Fylkesnes	 Lars Johan Fylkesnes 
Styreleiar og dagleg leiar	 Styremedlem	 Styremedlem


